Հիմնավորում

<<Հայաստանի Հանրապետության Լոռու մարզի <<Լոռի–Փամբակի երկրագիտական թանգարան>> պետական ոչ առևտրային կազմակերպությանը  գույք ամրացնելու մասին>> ՀՀ կառավարության որոշման նախագծի
Անհրաժեշտություն. 

Լոռի-Փամբակի երկրագիտական թանգարանի բնականոն գործունեության ապահովման համար անհրաժեշտություն է առաջացել ներկայիս փայտաշեն տնակային պայմաններից այն տեղափոխել քարաշեն շինություն:

Ընթացիկ իրավիճակը և խնդիրները.

Ներկայիս տնակային շինությունը, որտեղ գտնվում է թանգարանը, չի համապատասխանում թանգարանային նորմերին և նախատեսված է 5 տարվա օգտագործման: Այս տարի լրանում է տնակի շահագործման 23 տարին: Շինությունը, ենթարկվելով մաշվածության, կորցրել է իր պիտանելիությունը, հատակի որոշ մասերում փտելուց առաջացել են անցքեր, որոնք էլ նպաստում են կրծողների մուտքը թանգարան, մշտապես նկատվում են տարբեր տիպի միջատներ, որի պատճառը խոնավությունն է: 
Տնակի բարձրությունը 2մ 30սմ է, լուսավորվածությունը` վատ, օդափոխման և ջեռուցման համակարգ չկա, հատակը քայլելիս ճկվում է, թանգարանում ջրային համակարգը չի գործում, բակում չկա ծորակ, ջուրը բերվում է 400մ հեռավորությունից, ազդանշանային համակարգը թույլ է և հնացած:

Կարգավորման նպատակը և բնույթը.

Թանգարանային նմուշների` արծաթե, անագե, բրոնզե իրերի, փայտե առարկաների, նեգատիվների, լուսանկարների պահպանությունը և մշակութային արժեքները հանրությանը ներկայացնելու խնդիրը լավագույնս իրականացնելու նպատակով անհրաժեշտ է փայտաշեն տնակային շինությունը փոխարինել քարե շինությամբ: 

Նախագծի մշակման գործընթացում ներգրավված ինստիտուտները և անձինք

Հայաստանի Հանրապետության Լոռու մարզի <<Լոռի – Փամբակի երկրագիտական թանգարան>> պետական ոչ առևտրային կազմակերպությանը  գույք ամրացնելու մասին ՀՀ կառավարության որոշման մախագիծը մշակվել է Լոռու մարզպետարանի աշխատակազմի քաղաքաշինության վարչությունը, կրթության, մշակույթի և սպորտի վարչությունը, Վանաձորի քաղաքապետարանի ճարտարապետության բաժինը և Լոռի-Փամբակի երկրագիտական թանգարանի աշխատակիցները:

Ակնկալվող արդյունքը

Նոր շենքային պայմանների առկայության դեպքում թանգարանային 34.000-ի հասնող ցուցանմուշների պահպանությունը կիրականացվի հավուր պատշաճին, թանգարանը կունենա ցուցադրության համապատասխան տարածք, նոր ցուցադրությունների շնորհիվ էլ կավելանա այցելուների և քաղաքի ճարտարապետական ու մշակութային դեմքը ներկայացնող շինությունների քանակը, ինչը կնպաստի նաև զբոսաշրջիկների քանակի ավելացմանը:
2.Նախագիծը պետական կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չի առաջացնում: 

	3. Նախագծի  ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունման դեպքում ՀՀ –ում ընդունված այլ իրավական ակտերում փոփոխություններ չեն նախատեսվում:

	2
	Միջազգային պայմանագրերով Հայաստանի հանրապետության ստանձնած պարտավորությունների հետ նախագիծը չի առընչվում:


4. Իրավական ակտի նախագծմանը և քննարկմանը հասարակությունը մասնակցություն չի ունեցել:

5. Նախագիծը մշակվել է Լոռու մարզպետարանի աշխատակազմի քաղաքաշինության վարչության, կրթության, մշակույթի և սպորտի վարչության, Վանաձորի քաղաքապետարանի ճարտարապետության բաժնի և Լոռի-Փամբակի երկրագիտական թանգարանի աշխատակիցների կողմից:

